
राजस्थान सरकार

निदेशालय महिला अधिकारिता

महिला एवं बाल विकास विभाग

क्रमांकः प.  19 (1)  ( )  निमअ/  साथिन चयन / परिपत्र/2021/38229 जयपुर, दिनांक: 14-10-2022

-: परिपत्र :-

(साथिन का मानदेय सेवा पर चयन करने, हटाने एवं

अवकाश आदि अन्य विविध मामलों की प्रक्रिया)

विभाग द्वारा साथिन के मानदेय सेवा पर चयन, सेवा से पृथकीकरण एवं अवकाश

आदि प्रकरणों के लिए समय-समय पर प्रसारित दिशा-निर्देश /  परिपत्रों के अतिक्रमण में

निम्नानुसार दिशा-निर्देश जारी किये जाते हैं। ये तत्काल प्रभाव से लागू होंगे। ग्रामीण विकास

एवं पंचायतीराज विभाग के आदेश क्रमांक एफ.4 (02) पराज /  सशक्त / 2010/27 दिनांक

02.10.2010 एवं महिला एवं बाल विकास विभाग के आदेश क्रमांक एफ

11 (3) (33) / मों / मबावि / 2000/71981 दिनांक 02.10.2010 के द्वारा साथिन के ग्रामीण क्षेत्र में

चयन का अधिकार ग्राम पंचायत को हस्तान्तरित किया गया है, जिसको ध्यान में रखते हुए

ग्राम पंचायत के द्वारा चयन सम्मिलित किया गया है।

मानदेय सेवा में चयन हेतु दिशा-निर्देश निम्नानुसार होंगे -

1. रिक्तियों का निर्धारण एवं विज्ञप्ति की प्रक्रिया

(i) 1

15

साथिनों के चयन हेतु वर्ष में चार बार विज्ञप्ति जारी की जायेगी। इसके लिए
दिसम्बर, 1 मार्च, 15 जून तथा 15 अगस्त को आगामी 03 माह में होने वाली

रिक्तियों का प्रकाशन किया जायेगा। ये तिथियां आगामी माह में 26 जनवरी,

अगस्त, 2 अक्टूबर या विशेष ग्रामसभा (24 अप्रैल) को ध्यान में रखते हुए तय

गई हैं, ताकि उनके चयन हेतु विज्ञप्ति व परिनिरीक्षा (Scruitiny) की कार्यवाही
पूर्ण कर ली जाए।

की

(ii) समस्त साथिन, जिन्हें किसी वर्ष में सेवानिवृत किया जाना है, उनमें उन्हें एक वर्ष

पूर्व ही सेवानिवृति संबंधी आदेश की कार्यवाही कर ली जाये। इसके लिए 31

अक्टूबर तक ऐसे समस्त मानदेय कर्मियों की सूची उनकी सेवानिवृति तिथि अनुसार

अंकित करते हुए आदेश जारी कर दिये जायें, साथ ही इसकी समस्त सूचना

विभागीय वेबसाईट पर भी जारी की जायेगी।

(iii) साथिन के चयन की कार्यवाही साथिन के सेवानिवृत होने से 03 महीने पूर्व पूर्ण कर

ली जाये, ताकि उनके प्रशिक्षण हेतु पर्याप्त समय उपलब्ध हो सके और सेवानिवृति
के कारण कोई ग्राम पंचायत साथिन से विहीन न रहे।



X

(iv) उप / सहायक निदेशक द्वारा जिले में ग्राम पंचायतवार रिक्तियों को भरने हेतु

सुपरवाईजर, म.अ. से प्राप्त सूचना का संकलन कर प्राप्त सूचना के अनुसार बिन्दु

(i) में वर्णित विज्ञप्ति तिथियों पर सर्वाधिक प्रसार वाले किन्ही दो समाचार पत्रों में से

एक के स्थानीय संस्करण में विज्ञप्ति (विस्तृत निर्देश एवं प्रारूप संलग्न) जारी की

जायेगी। इस विज्ञप्ति की प्रतिलिपि उप / सहायक निदेशक द्वारा मुख्य कार्यकारी
अधिकारी, विकास अधिकारी एवं बाल विकास परियोजना अधिकारियों को भेजी
जायेगी।

(v) उप / सहायक निदेशक द्वारा विज्ञप्ति की एक प्रति सम्बन्धित सभी ग्राम पंचायतों की

रिक्तियों के संकलन के साथ निदेशालय को विभागीय वेबसाइट पर अपलोड करने

हेतु प्रेषित की जाएगी। निदेशालय की कम्प्यूटर प्रकोष्ठ द्वारा इसकी समस्त सूचना
विभागीय वेबसाईट पर भी जारी की जायेगी।

2. आवेदन की प्रक्रियाः-

(i) आवेदन की प्रक्रिया ऑनलाईन होगी, जिसमें आवदेक द्वारा संबंधित सभी दस्तावेज

पोर्टल पर अपलोड किये जायेंगे। ऑनलाईन आवेदन प्रक्रिया विकसित होने तक

परिशिष्ट 'अ' पर दिये गये प्रपत्र में साथिन के आवेदन पत्र जिला कार्यालय

उप / सहायक निदेशक म.अ. में व्यक्तिशः विज्ञप्ति में दी गई अन्तिम तिथि तक जमा
किये जा सकेंगे। कार्यालय में संबंधित कर्मचारी आवेदन (मय संलग्नक) प्राप्ति की

रसीद आवेदनकर्ता को अवश्य देंगे। प्राप्त आवेदन पत्रों का रिकार्ड रखा जाना

आवश्यक होगा। आवेदन जमा कराने की अन्तिम तिथि सामान्यतः विज्ञप्ति जारी होने

के 30 दिवस की होगी।

(ii) साथिन के आवेदन पत्र प्राप्त होने के उपरान्त उप / सहायक निदेशक म.अ. द्वारा

मूल्यांकन प्रपत्र अनुसार समस्त दस्तावेजों की परिनिरीक्षा (Scruitiny) कर ली
जाएगी। समस्त आवेदकों की तत्समय की पात्रता अनुसार एक सर्वथा अंतरिम

(Interim) वरीयता सूची बनाई जाएगी।
(iii) आवेदन की परिनिरीक्षा (Scruitiny) के उपरान्त आवेदकों को उनके अंकों व

वांछित अपूर्णताओं से अवगत कराया जाएगा और उन्हें आपत्ति प्रस्तुत करने व

अपूर्णता दूर करने के लिए 07 दिवस का अवसर दिया जाएगा, जिसकी अंतिम तिथि

सहित सूचना पोर्टल से दी जायेगी।

(iv) प्राप्त आपत्तियों के निस्तारण पश्चात मूल्यांकन विवरण की सूचना पोर्टल से दी

जायेगी।

3. वरीयता सूची प्रदर्शनः-

आवेदन के अंको के संबंध में अनन्तिम (Provisional) वरीयता सूची पोर्टल पर

प्रदर्शित की जाएगी।

4. चयन की प्रक्रिया :-

(i) जिला कार्यालय उप / सहायक निदेशक म.अ. द्वारा साथिन के रिक्त पदों की भर्ती

के लिए विज्ञप्ति का प्रकाशन किया जायेगा।

(ii) साथिन के चयन के संबंध में चयन के प्रारम्भिक अधिकार जिला कार्यालय

उप / सहायक निदेशक म.अ. द्वारा मूल्यांकन प्रपत्र अनुसार की गई परिनिरीक्षा

(Scruitiny) के आधार पर ग्रामसभा को होंगे।
(iii) साथिन के पद रिक्ति की विज्ञप्ति जारी होने के पश्चात चयन की सम्पूर्ण प्रक्रिया

ग्राम पंचायत द्वारा 90 दिन की समयावधि या 1 ग्राम सभा / बैठक आयोजन में पूर्ण

नहीं की जाती है तो संबंधित सुपरवाईजर महिला अधिकारिता द्वारा उक्त वरीयता

सूची एवं आवेदन पत्रों को सम्बंधित जिले के उप / सहायक निदेशक, महिला

अधिकारिता की अध्यक्षता में गठित निम्न चयन समिति को प्रस्तुत किया जाएगा एवं
चयन समिति द्वारा चयन कर कार्यवाही की जायेगी।

1 उप निदेशक / सहायक निदेशक, महिला अधिकारिता अध्यक्ष

2 संबंधित संरक्षण अधिकारी, म.अ./ पद रिक्त होने की स्थिति
में संबंधित बाल विकास परियोजना अधिकारी

सदस्य

3 सम्बन्धित सुपरवाईजर WE सदस्य

(iv) साथिन के लिए सामान्य तौर पर प्रयास किया जाएगा कि विज्ञप्ति प्रकाशन के

अधिकतम 90 दिवस में ग्राम सभा के स्तर पर चयन की प्रक्रिया पूर्ण कर ली जाए,

जिसके लिए निम्नानुसार टाइमलाईन निर्धारित होगी-

क्र.सं. कार्य

1
वर्ष में सेवानिवृत होने वाले समस्त मानदेय कर्मी
साथिनों की सूची का वेबसाइट पर प्रकाशन
विज्ञप्ति प्रकाशन

2

आवेदन की प्राप्ति

3

प्राप्त आवेदनों की जांच
4

5

प्राप्त आवेदनों की जांच पश्चात आवेदन की अपूर्णता
दूर करने के लिए अवसर की सूचना पोर्टल पर
देना।

6

7

8

प्राप्त आपत्तियों के निस्तारण पश्चात मूल्यांकन
विवरण की सूचना पोर्टल पर देना।

आवेदन की परिनिरीक्षा (Scruitiny) एवं अंतरिम
(Interim) वरीयता सूची का प्रकाशन

ग्राम पंचायत वार विज्ञप्ति पदों पर चयन कार्यवाही
के संबंध में ग्राम सभा की बैठकों के आयोजन हेतु
समयबद्ध रुप से बैठकों के आयोजन संबंधी दिनांक

निर्धारित करवायी जाकर आदेश जारी करवाये
जायेगें।

निर्धारित समयावधि

31 अक्टूबर तक

1 दिसम्बर, 1 मार्च 15 जून
तथा 15 अगस्त

ऑनलाइन आवेदन प्रारम्भ

होने / विज्ञप्ति प्रकाशन के 30

दिवस के भीतर

आवेदन की अंतिम तिथि के 15

दिन के भीतर

7 दिन के भीतर ।

7 दिन के भीतर ।

आवेदन की अंतिम तिथि के 30

दिवस के भीतर

आवेदन की अंतिम तिथी के 30
दिवस के भीतर

3



9

10

11

चयन हेतु आवश्यक पत्र / पत्रावली संबंधित प्राधिकृत
अधिकारी (विकास अधिकारी) को ग्राम सभा / बैठक
हेतु भेजना

ग्राम सभा की बैठक का आयोजन

ग्राम सभा द्वारा निर्णय न होने की स्थिति में उप

निदेशक / सहायक निदेशक स्तरीय चयन समिति म.
अ. की बैठक का आयोजन

निर्धारित ग्राम सभा / समिति की
बैठक दिनांक के 7 से 15

दिवस पूर्व

आवेदन की अंतिम तिथि के 45

दिवस के भीतर । किन्ही
अपरिहार्य स्थिति में बैठक नही
होने / स्थगित होने पर आगामी

15 दिवस में पुनः बैठक का

आयोजन ।

आवेदन की अंतिम तिथि के 120
दिवस के भीतर

(v) ग्राम पंचायत से अपेक्षा की जाती है कि चयन हेतु जारी की जाने वाली विज्ञप्ति की

प्रति तथा ग्राम सभा आयोजन की तिथि की सूचना ग्रामीण क्षेत्र में संबंधित ग्राम

पंचायत के प्रमुख को सूचित करते हुए कार्यालय के नोटिस बोर्ड पर चस्पा की

जायेगी। उक्त की पालना सम्बन्धित सुपरवाईजर म.अ. द्वारा कराई जायेगी।

(vi) ग्राम पंचायत से अपेक्षा की जाती है कि वे ग्राम के सभी वार्ड पंचों को उक्त पद

रिक्ति तथा ग्राम सभा के दिनांक के बारे में सूचित कर आवश्यक प्रचार प्रसार किया

जाएगा। इसके साथ ही ग्राम पंचायत द्वारा क्षेत्र के पंचायत समिति के सदस्य को

भी ग्राम सभा में भाग लेने हेतु आमंत्रित किया जायेगा।

(vii) साथिन के चयन के प्रारम्भिक अधिकार उप / सहायक निदेशक, म.अ. द्वारा मूल्यांकन

प्रपत्र अनुसार की गई परिनिरीक्षा (Scruitiny) के आधार पर ग्राम सभा को होंगे।

(viii) ग्रामीण क्षेत्र में चयन हेतु किसी भी ग्राम सभा में एजेण्डा रखते हुए चयन की

कार्यवाही की जा सकेगी, परन्तु इस संबंध में समस्त पात्र आवेदकों संबंधी सूचना
ग्राम सभा आयोजन तिथि व समय के साथ विभागीय पोर्टल पर अपलोड की

जायेगी।

(ix) नियमित ग्राम सभाओं या राज्य स्तर पर आयोजित होने वाली 26 जनवरी, 15

अगस्त, 2 अक्टूबर या विशेष ग्रामसभा (24 अप्रैल) की ग्राम सभाओं के अतिरिक्त भी
साथिन के चयन हेतु विकास अधिकारी द्वारा संबंधित ग्राम पंचायत में ग्राम सभा

आयोजन का आदेश प्रसारित किया जा सकेगा।

(x) ग्राम सभा आयोजन हेतु जारी होने वाले आदेश में यह स्पष्ट किया जायेगा कि

साथिन का चयन आवश्यक रूप से ग्राम सभा के एजेण्डा में रखवाया जायेगा एवं

प्राप्त आवेदन पत्रों पर ग्राम सभा में आवश्यक रूप से विचार कर निर्णय किया

जायेगा।

(xi) ग्राम सभा में नियमानुसार चयन सुनिश्चित करने के लिए विकास अधिकारी द्वारा

ग्राम सभा प्रभारी अधिकारी नियुक्त किये जायेंगे। उप / सहायक निदेशक, महिला

अधिकारिता द्वारा स्वयं एवं सम्बन्धित पर्यवेक्षक या कार्यालय कार्मिक अथवा

उप /  सहायक निदेशक मन के प्रतिनिधि द्वारा वरीयता सूची एवं आवेदन पत्रों के

साथ ग्रामसभा में उपस्थित होकर नियमानुसार चयन सुनिश्चित किया जायेगा।

(xii)  उप / सहायक निदेशक, महिला अधिकारिता द्वारा उक्त वरीयता सूची एवं आवेदन

पत्रों की प्रतिलिपि को ग्राम सभा के स्थाई एजेण्डा में शामिल करने हेतु पंचायत

समिति में सम्बन्धित माह की ग्राम सभा की तारीख से न्यूनतम एक सप्ताह पूर्व

प्रेषित की जायेगी। विकास अधिकारी द्वारा उक्त वरीयता सूची एवं आवेदन पत्रों को

संबंधित ग्रामसभा में रखा जाना सुनिश्चित कराया जायेगा। ग्रामसभा द्वारा स्थानीयता

की पुष्टि उपरान्त मूल्यांकन प्रपत्र के परीक्षण के अनुसार सर्वाधिक योग्य महिला के
चयन का अनुमोदन किया जाएगा।

(xii) ग्राम सभा द्वारा वरीयता सूची में से विभागीय दिशा निर्देशों के अनुरूप किये गये
सर्वाधिक योग्य महिला चयन के अनुमोदन प्रस्ताव को प्रमाणित प्रति के साथ ग्राम

सभा आयोजन की तिथि से अधिकतम 10 दिवस में उप / सहायक निदेशक, म.अ.

को चयन की सूचना जारी करने हेतु प्रेषित की जायेगी।
(xiv) साथिन के लिए जिला उप निदेशक /  सहायक निदेशक का यह उत्तर दायित्व

होगा कि ग्राम सभा / चयन समिति की बैठक आयोजन संबंधी सम्पूर्ण चयन प्रक्रिया

विज्ञप्ति जारी होने के 120 दिन में पूर्ण हो जाये।

(xv) साथिन के लिए किसी ग्राम पंचायत हेतु यदि किन्ही व्यवहारिक /  अपरिहार्य स्थिति
में चयन कार्यवाही विज्ञप्ति जारी होने के 90 दिवस की समय सीमा में पूर्ण नही हो

सके तो उप /  सहायक निदेशक, महिला अधिकारिता की अध्यक्षता मे गठित चयन

समिति को यह अधिकार होगा कि वह उस ग्राम पंचायत हेतु चयन कार्यवाही

विज्ञप्ति जारी होने के 120 दिवस की समय सीमा में पूर्ण कर सकेगी।
(xvi) ग्राम सभा की अनुशंसा परिशिष्ट 'स' में भरकर उप निदेशक /  सहायक निदेशक,

महिला अधिकारिता कार्यालय को चयन की सूचना जारी करने हेत ग्राम सभा

आयोजन की तिथि से अधिकतम 10 दिवस में प्रेषित की जायेगी।

(xvii)  साथिन के लिए यदि किसी ग्राम पंचायत हेतु चयन कार्यवाही विज्ञप्ति जारी होने के

120 दिवस की समय सीमा से अवधिपार हो गया है तो उस ग्राम पंचायत हेतु

चयन प्रक्रिया को निरस्त करते हुए नवीन विज्ञप्ति में चयन प्रक्रिया हेतु शामिल कर

लिया जाये, किन्तु इसके ठोस कारण होने आवश्यक होंगे, अन्यथा उप

निदेशक / सहायक निदेशक के विरूद्ध चयन कार्य में लापरवाही बरती जाने के प्रति

अनुशासनात्मक कार्यवाही की जायेगी।

5. साथिन का पद यदि चयन के एक वर्ष के अंतर्गत ही त्यागपत्र देने से रिक्त हो जाए,

वहां उसी वरीयता सूची से द्वितीय वरीयता के अभ्यर्थी को चयनित किया जा

सकेगा। ऐसे प्रकरणों में पुनः ग्राम सभा के अंतर्गत जाने की आवश्यकता नहीं रहेगी

और उप निदेशक / सहायक निदेशक, महिला अधिकारिता द्वारा सीधे ही नियुक्ति दी
जा सकेगी।

6. किसी परिवार के मुखिया की दुर्घटना (FIR / PMR की रिपोर्ट के आधार पर) या

सिलिकोसिस से मृत्यु होने पर उसकी विधवा पत्नी को संबल देने के लिए निर्धारित

न्यूनतम शैक्षणिक पात्रता रखने की स्थिति में जिला कलेक्टर द्वारा उसे सीधे ही

मानदेय सेवा पर नियुक्ति दी जा सकेगी, बशर्ते वह उसके ग्राम पंचायत पर रिक्ति

विद्यमान हो। इसमें न्यूनतम आयु 21 वर्ष होगी एवं अधिकतम आयु की सीमा लागू

नहीं होगी। इस संबंध में उप निदेशक /  सहायक निदेशक, महिला अधिकारिता द्वारा

समस्त आवश्यक कार्यवाही प्रस्तुत की जायेगी।
7. चयन हेतु वांछित पात्रता:-

(i) स्थानीय निवासी होना - साथिन पद के लिए आवेदनकर्ता महिला संबंधित ग्राम

पंचायत की निवासी होनी चाहिए तथा आवेदनकर्ता महिला के घर में शौचालय होने

एवं उसका नियमित उपयोग किये जाने संबंधी घोषणा आवेदन पत्र में की जानी

अनिवार्य है। (मूल निवासी होने के आधार हेतु दस्तावेजों की छाया प्रति मतदाता

पहचान पत्र/राशन कार्ड / जन आधार कार्ड / आधार कार्ड / मूल निवास प्रमाण

पत्र  / विवाह पंजीयन प्रमाण पत्र / ग्राम विकास अधिकारी /  सरपंच द्वारा जारी प्रमाण

पत्र में से कोई भी दो वांछनीय दस्तावेजों की छाया प्रति का उल्लेख आवेदन पत्र

में भी किया जाये) विधवा महिला व तलाकशुदा, परित्यक्ता महिला को ससुराल व

मायके दोनों स्थानों के लिए यथानुसार स्थानीय निवासी माना जा सकेगा।

(ii) आवेदनकर्ता महिला के घर में शौचालय होने एवं उसका नियमित उपयोग किये

जाने संबंधी घोषणा आवेदन पत्र में की जाना अनिवार्य है।

(iii)  वैवाहिक स्थिति  - साथिन के पद पर आवेदन हेतु महिला का विवाहित होना

आवश्यक नही है।

(iv) शैक्षणिक योग्यता - साथिन हेतु न्यूनतम शैक्षणिक योग्यता दसवीं उत्तीर्ण होना

आवश्यक है।

(v) आयु - आवेदन के लिए न्यूनतम आयु 21 वर्ष एवं अधिकतम 40 वर्ष होगी, लेकिन

अनुसूचित जाति, जनजाति, अन्य पिछड़ा वर्ग, आर्थिक पिछड़ा वर्ग, विधवा,

तलाकशुदा, परित्यक्ता एवं विशेष योग्यजन (गति आधारित  - प्रमस्तिष्क घात,

रोगमुक्त कुष्ठ, बौनापन, तेजाब आक्रमण के पीड़ित, पेशीय दुष्पोषण) के प्रकरण में

अधिकतम् आयु 45 वर्ष तक की होगी। (विज्ञप्ति जारी होने की तिथि को)

विधवा हेतु प्रमाण पत्र के रूप में पति की मृत्यु का प्रमाण पत्र व पुनर्विवाह नहीं
किया है, इसका आवेदन पत्र की घोषणा में अंकन आवश्यक होगा।

परित्यक्ता एवं तलाकशुदा की स्थिति में सक्षम स्तर (न्यायालय / उपखण्ड

अधिकारी) से जारी आदेश / डिक्री की छायाप्रति को आवश्यक रूप से

दस्तावेजों में संलग्न किया जाये।

(vi) श्रेणीवार आरक्षण -

이 जिन ग्राम पंचायतों के कवरेज क्षेत्रों में जनसंख्या का 50 प्रतिशत से अधिक

अनुसूचित जाति /  जनजाति / अल्पसंख्यक वर्ग का है, को उन ग्राम पंचायतों

हेतु अनिवार्यतः उसी वर्ग की महिला का चयन किया जाएगा। ग्राम पंचायत में

जनसंख्या की गणना ग्राम विकास अधिकारी से प्राप्त जनगणना रिपोर्ट के

आधार पर ही की जानी चाहिए।

सामाजिक न्याय एवं अधिकारिता विभाग के जारी परिपत्र क्रमांक 45955 दिनांक

08.08.2019 के अनुसार पिछडा वर्ग नॉन क्रीमी लेयर के जारी प्रमाण पत्र

संबंधी तथ्य को 3 वर्ष के लिए विधि सम्मत शपथ पत्र के आधार पर मान्यता

दी जायेगी। (क्रीमी लेयर में नहीं होने संबंधित प्रमाण पत्र एक वर्ष के लिए

मान्य होगा। एक बार क्रीमी लेयर में नहीं होने का प्रमाण पत्र जारी होने के

उपरान्त भी अगर प्रार्थी आगामी वर्ष में भी क्रीमी लेयर में नहीं है तो ऐसी

स्थिति में उसे सत्यापित शपथ पत्र लेकर पूर्व में जारी जाति प्रमाण पत्र को ही
मान लिया जाये, ऐसा अधिकतम 3 वर्ष तक किया जा सकता है। अर्थात

आवेदक महिला का पिछडा वर्ग नॉन क्रीमी लेयरका प्रमाण पत्र विज्ञप्ति जारी

होने की तिथि से 3 वर्ष पूर्व तक के ही स्वीकार किये जाएंगे व इस सम्बंध में

समय-समय पर राज्य सरकार द्वारा जारी निर्देश लागू होंगे।

(vii) शैक्षणिक योग्यता में शिथिलता-

महिलाओं में शैक्षणिक पिछडेपन की स्थिति वाले जिले (1) बाडमेर (2)  जैसलमेर (3)
जालौर (4) प्रतापगढ (5) सिरोही (6) टोंक (7) उदयपुर (8) बारा जिले के सहरिया
बाहुल्य किशनगंज व शाहबाद क्षेत्र में स्थित ग्रामीण परियोजनाओं (9) भरतपुर की
पंचायत समिति कामां की 04 ग्राम पंचायतों (सोमका, लाडलाका, घोसिंगा,
धर्मशाला) में निर्धारित शैक्षणिक योग्यता की महिला नहीं मिलने पर न्यूनतम

शैक्षणिक योग्यता में शिथिलता देते हुए 8वीं पास महिला का चयन किया जा
सकता है। उक्त चयन के लिए ग्राम सभा के प्रस्ताव में इस आशय का स्पष्ट

उल्लेख किया जाये कि निर्धारित शैक्षणिक योग्यता की कोई महिला चयन हेतु

उपलब्ध नहीं है।

(viii) समान अंक आने की स्थिति :-

दो या अधिक आवेदकों के बराबर अंक होने की स्थिति में निम्न क्रम में वरीयता दी

जाएगी-

1. विधवा, इनमें भी समान होने पर जो सबसे कम उम्र की विधवा हुई हो ।

2. तलाकशुदा, इनमें भी समान होने पर जो सबसे कम उम्र की तलाकशुदा हुई हो।

3. अधिकतम आयु वाली महिला

उक्त में भी दो या अधिक आवेदकों के बराबर अंक व एक ही जन्म
दिनांक की महिला होने की स्थिति में निम्न वरीयता प्रदान की जाये-

वरीयता
प्रथम 1. स्नातकोत्तर में प्राप्तांक

2. स्नातक में प्राप्तांक

3.12वीं कक्षा में प्राप्तांक

4.10वीं कक्षा में प्राप्तांक

विषय

(जिस कक्षा के आधार पर अंकभार दिये गये हो, वही मान्य होंगे)

elل

द्वितीय कम्प्यूटर में उच्चतम योग्यता
तृतीय NTT/DPSE Course, Approved by NCTE and conducted with

approval/consent of State Government of Rajasthan
Or

B.Ed/BSTC Approved by NCTE and conducted with approval/consent

of State Government of Rajasthan.

यह प्रमाणित किया जाता है कि आवेदक द्वारा प्रस्तुत सभी दस्तावेजों की प्राथमिक
जाँच के पश्चात् उनके आधार पर मूल्यांकन प्रपत्र भरा गया है।

नोटः

1. मूल्यांकन प्रपत्र 2 प्रतियों में पर्यवेक्षक, मअ द्वारा भरा जाएगा।

2. साथिन के लिए निर्धारित अंक भार के अनुसार ही मूल्यांकन प्रपत्र भरा जाये।

3. दो या अधिक आवेदकों के बराबर अंक होने की स्थिति में वरीयता अनुसार महिला
का चयन किया जाएगा।

4. साथिन हेतु चयनित महिला के मूल्यांकन प्रपत्र की एक प्रति ग्राम पंचायत के

कार्यालय में रखी जायेगी तथा दूसरी प्रति सम्बंधित जिला कार्यालय महिला
अधिकारिता में मय आवेदन पत्र एवं चयन के प्रस्ताव की प्रमाणित प्रतिलिपि सहित

रखी जाएगी।

5.  प्रत्येक जगह साथिन के चयन में 3 आवेदकों की आरक्षित सूची भी बनायी जाये,

ताकि चयनित वर्ष में साथिन के हटने या हटाये जाने पर तत्काल दूसरी वरीयता
प्राप्त आवेदक को लगाने का विकल्प उपलब्ध हो ।

(ix) विभागीय दिशा निर्देशों के अनुरूप चयन नहीं होने पर अपील -

1. यदि ग्रामसभा द्वारा उपयुक्त पात्रताधारी महिला का चयन नहीं किया जाता है।

2.  यदि ग्रामसभा ऐसी महिला का चयन प्रस्ताव उप / सहायक निदेशक, महिला

अधिकारिता को देती है जो वांछित पात्रता एवं वरीयता क्रम में सर्वथा उपयुक्त

नहीं है एवं विभागीय नियमानुसार नहीं है।

3. यदि उप /  सहायक निदेशक, महिला अधिकारिता द्वारा ग्रामसभा से प्राप्त प्रस्ताव

का अतिक्रमण कर चयन आदेश जारी किये हों-

तो ऐसी स्थिति में कोई भी प्रभावित पक्ष अथवा उप / सहायक निदेशक,

महिला अधिकारिता 1 माह के भीतर अधोनिर्दिष्ट प्राधिकारी के सम्मुख अपील

प्रकरण बनाकर प्रस्तुत करेंगे। प्रथम अपील के निस्तारण के 1 माह के अन्दर

द्वितीय अपील की जा सकेगी। इसके लिए अपील प्राधिकारी एवं अपील निस्तारण

की अवधि निम्न प्रकार होंगी :-

अपील प्राधिकारी निस्तारण अवधि

क्र.सं.
प्रथम अपील द्वितीय अपील

प्रथम

अपील

द्वितीय

अपील

1 मुख्य कार्यकारी अधिकारी,

जिला परिषद

अति. निदेशक, महिला

अधिकारिता

1 माह 1 माह

परन्तु विशिष्ट परिस्थिति में किसी प्रकरण में राज्य सरकार को किसी भी स्तर पर

अनियमित कार्यवाही की शिकायत प्राप्त होती है, तो चयन आदेश जारी होने के 90 दिवस के

अंदर या अधिक अवधि होने पर भी राज्य सरकार चयन से संबंधित प्रकरणों को मंगवाकर

परीक्षण कर उचित आदेश प्रसारित कर सकती है। इस संबंध में प्रभावित पक्ष को सुनवाई का

अवसर प्रदान करने के बाद ही निर्णय लिया जा सकेगा।

8. मानदेय सेवा एवं प्रशिक्षण

(i) साथिन राज्य कर्मचारी नहीं होकर मानदेय सेवाकर्मी है। इनके द्वारा ग्राम पंचायत पर दी

जा रही सेवाओं के लिए निर्धारित दरों के अनुसार इन्हें मानदेय का भुगतान किया जाता

है। ये पूर्णतः अस्थाई एवं स्वैच्छिक सेवा भावना से कार्य करने वाली कार्यकर्ता है। इस
बाबत चयन आदेश में स्पष्ट उल्लेख होना चाहिए।

(ii) ग्रामसभा द्वारा चयन का अनुमोदन होने के उपरान्त संबंधित उप / सहायक निदेशक,

मा. को यह सुनिश्चित करना होगा कि किया गया चयन विभागीय दिशा-निर्देशानुरूप

ही है। इस आशय से आश्वस्त होने के उपरान्त वरीयता सूची में प्रथम तीन महिलाओं
के मूल दस्तावेजों की जांचकर संबंधित उप /  सहायक निदेशक, मअ. अधिकतम एक

सप्ताह की अवधि में वरीयता सूची अनुसार चयन की सूचना जारी करेंगे तथा यथाशीघ्र

कार्यविधि प्रशिक्षण (जॉब ट्रेनिंग) के लिए सूचना प्रेषित करेगें।

(iii) साथिन को कार्यविधि प्रशिक्षण में 'ए' या 'बी' ग्रेड प्राप्त करने के पश्चात ही कार्यादेश
जारी किये जायेंगे। कार्यादेश में मानदेय कार्मिक की जन्मतिथि का दसवीं / आठवीं की

अंक तालिका के आधार पर शब्दों एवं अंको में अकन किया जाना अनिवार्य है। कार्यादेश

के उपरान्त ही ग्राम पंचायत पर कार्य प्रारम्भ करने पर मानदेय का लाभ देय होगा।

किसी चयनित महिला के 'सी' या' 'डी' ग्रेड आने पर उसे एक अतिरिक्त अवसर देते

हुए पुनः कार्यविधि प्रशिक्षण में भेजा जा सकेगा। इस अवसर के बाद 'ए' या 'बी' ग्रेड

प्राप्त करने के पश्चात ही कार्यादेश जारी किया जावेगा। यदि चयनित महिला को पुनः

'सी' या' 'डी' ग्रेड प्राप्त होती है तो इसके उपरान्त कोई अतिरिक्त अवसर नहीं दिया

जायेगा।

(iv) चयनित महिला द्वारा कार्यविधि प्रशिक्षण के लिए नामांकित होने के बावजूद भी यदि
प्रशिक्षण प्राप्त नहीं किया जाता है तो उसे एक अवसर और देते हुए अगले बैच के लिए

नामांकित किया जायेगा और इसकी सूचना संबंधित चयनित महिला को उप / सहायक

निदेशक, मअ. द्वारा दस्ती / रजिस्टर्ड डाक द्वारा भेजी जायेगी। इसके उपरान्त भी यदि
उक्त महिला प्रशिक्षण प्राप्त करने के लिए उपस्थित नहीं होती है तो उसका चयन

उप /  सहायक निदेशक, म . द्वारा रद्द कर दिया जायेगा तथा चयन प्रक्रिया के दौरान

बनाई गई वरीयता सूची में द्वितीय वरीयता वाली पात्र महिला को अवसर प्रदान किया

